
Seduta tat-30 ta' Novembru, 2004

Citazzjoni Numru. 1052/1999/1

Mario DEBONO
VS

Mario VELLA u ghal kull interess li jista’ jkollu Joseph
Zammit fismu proprju u ghan-nom tas-soc¢jeta’ Float
Glass Limited

[I-Qorti:

Rat I-Att tac-Citazzjoni mressaq fis-7 ta’ Mejju, 1999, li bih
|-attur ippremetta;

llli bi skrittura privata (kopja dokument “A”) l|-attur kien
ghadda b’kuntratt “sui generis” I-ispizerija maghrufa bhal
“‘Economical Qormi Dispensary”, 117 Triq San Bastjan,
Qormi, lill-konvenut Mario Vella u dan bil-kondizzjonijiet
miftehma fuq l-istess skrittura, fosthom dik i [|-partijiet
jistghu jinhallu mill-istess ftehim billi jibghatu avviz ta’

xoljiment sitt xhur gabel it-terminu, izda dejjem qabel it-30
ta’ Gunju ta’ kull sena;

lli bi skrittura privata datat 14 ta’ Gunju 1997 (kopja
dokument “B”), l-imsemmi konvenut Mario Vella ¢eda u
biegh u dan anki ghan-nom ta’ socjeta’ Malvoren
Company Limited, li ma kinitx rikonoxxuta b’ebda mod
mill-attur bhala li ghandha xi drittijiet fil-post — lill-konvenut
l-iehor Joseph Zammit nomine, izda bil-garanzija ta’ dan
proprio, in-negozju u |-gestjoni tal-istess spizerija, u dan
minghajr il-kunsens tal-attur, anzi ad insaputa tieghu;

i l-attur blittra ufficjali tad-19 ta’ Gunju 1998 (kopja
dokument “C”) ta avviz ta’ xoljiment ghas-sitt xhur ta’ wara
bid-data finali tal-31 ta’ Dicembru 1998;

Ghaldagstant, I-attur talab lil din I-Onorabbli Qorti ghaliex
m’ghandiex ghal dawn ir-ragunijiet premessi:

1. Tiddikjara u tiddeciedi li |-kuntratt sui generis
iffirmat bejn il-partijiet rigward “Economical Qormi
Dispensary”, 117 Trig San Bastjan, Qormi, gie xolt fil-31
ta’ Dicembru 1998 u dan ai termini tal-istess klawsola
hdax tieghu u dan in segwitu ghall-ittra uffi¢jali tas-19 ta’
Gunju 1998.

2. Tiddikjara u tiddeciedi li ebda wiehed mill-
konvenuti, u la proprio u langas nomine ma ghandu dritt
jew titolu fuq l-imsemmija spizerija, b’mod specjali i I-
konvenut Zammit nomine jew proprio ma ghandux dritt
per sullokazzjoni.

3. Tikkundannahom sabiex fi zmien qasir u
perentorju li jigi lilhom prefiss jizgumbraw mill-“Economical
Qormi Dispensary”, 117 Triqg San Bastjan, Qormi.

Bl-ispejjez, inkluzi dawk tal-ittra ufficjali fuq indikata, kif
ukoll tal-ittra uffi¢jali I-ohra lill-konvenut Zammit proprio et
nomine tas-26 ta’ Frar 1999 u b’riserva ghall-azzjoni
ghad-danni kontra I-imsemmija sija kontrattwali kif ukoll
aqulijana.

Rat id-Dikjarazzjoni mahlufa u n-Nota tax-Xiehda tal-attur,
flimkien mal-hames (5) dokumenti mehmuzin maghha;

Rat in-Nota mressqa fil-15 ta” Settembru, 1999, li biha I-
imharrek Joseph Zammit proprio u nomine e¢c¢epixxa;

1. [lli t-talbiet tal-attur ghandhom jigu mi¢huda fil-
konfront tal-e¢¢ipjenti nomine u dana peress li I-konvenuti
Zammit u s-socjeta’ Float Glass Limited ma ghandhom
ebda relazzjoni guridika mal-attur u dana stante |i s-
sullokazzjoni u |-gestjoni tal-fond fejn topera |-“Economical
Qormi Dispensary” sar bejn |-e¢cipjenti nomine u s-
soc¢jeta’ Malvoren Company Limited permezz ta’ skrittura
datata 14 ta’ Gunju 1997.

2. llli I-konvenut Mario Vella li kien deher ghas-
so¢jeta’ Malvoren Company Limited fl-iskrittura ta’
lokazzjoni fuq imsemmija kien deher flimkien ma’ ¢ertu
Ruben Vella ghan-nom tas-socjeta’ Malvoren Company
Limited fejn dawn infurmaw lil ec¢c¢ipjenti nomine li huma
kellhom id-dritt li jissollokaw lil terzi, tant |i prezentaw lil
ecCipjenti Zammit kopja ta’ skrittura datata 27 ta’ Awissu
1996 fejn kienet prezentata sullokazzjoni tal-fond in
kwistjoni minn ghand Mario Vella lis-soc¢jeta’ Malvoren
Company Limited (Dok.A).

3. lIi minghajr predudizzju ghas-suespost I-
ispejjez ta’ dawna |-pro¢eduri m’ghandhomx jigu sofferti
mill-e¢cipjenti nomine u dana peress illi kemme-il darba jigu
milqugha t-talbiet tal-attur dana jkun minhabba fl-agir
abbuziv u illegali tal-konvenut I-iehor Mario Vella i
minkejja li kien jaf bil-kundizzjoni Ii huwa kellu mal-attur li
I-lokazzjoni tal-fond in kwistjoni setghet tigi terminata,
xorta wahda ta’ x’jithem li huwa kellu d-dritt li jissulloka I-
imsemmija spizerija meta huwa kien jaf li ma jistax
jaghmel dan.

Bl-ispejjez.

Rat id-Dikjarazzjoni mahlufa u n-Nota tax-Xiehda tal-
imharrek Zammit proprio u nomine, flimkien mad-
dokument mehmuz maghha;

Pagna 3 minn 11
Qrati tal-Gustizzja



Kopja Informali ta' Sentenza

Rat in-Nota mressqga fit-8 ta’ Novembru, 1999, |i biha I-
imharrek Mario Vella e¢¢epixxa;

1. llli in linea preliminari I-e¢¢ipjent mhux il-
legittimu kontradittur billi s-socjeta’ konvenuta Float Glass
Limited kienet akkwistat I-inkwilinat ta’ I-ispizerija
minghand is-socjeta’ Malovren Company Limited u mhux
minghand |-ec¢¢ipjent;

2. llli subordinatament u minghajr pregudizzju I-
klawsola ta’ xoljiment tal-kirja “handwritten” fl-iskrittura tat-
30 ta’ Gunju, 1995 mhux enforzabbli billi kienet giet
introdotta fl-imsemmija skrittura minghajr il-kunsens ta’ I-
eccipjent kif ser jigi ppruvat waqt it-trattazzjoni tal-kawza;

3. Salv e¢¢ezzjonijiet ulterjuri.

Rat id-Dikjarazzjoni mahlufa u n-Nota tax-Xiehda tal-
imharrek Vella;

Rat il-verbal tas-smigh tat-22 ta’ Marzu, 2000, li bih il-
kawza thalliet ghall-provi tal-ewwel eccezzjoni tal-
imharrek Vella;

Rat is-sentenza moghtija minn din il-Qorti (diversament
presjeduta) fil-15 ta’ Lulju, 20022, li biha u ghar-ragunijiet
hemm imsemmija ¢ahdet I-ewwel e¢cezzjoni tal-imharrek
Mario Vella;

Rat il-provi mressqga mill-attur bil-mezz tal-affidavit;
Rat id-degriet taghha tat-3 ta’ Gunju, 2003, li bih tat Zmien
lill-imharrek Mario Vella biex iressaq il-provi tieghu bil-

mezz tal-affidavit;

Rat li I-imharrek Vella naqas li jressaq I-affidavit tieghu
saz-zmien lilu moghti;

! Pag. 31 tal-process
2 Pagg. 62-6 tal-process

Rat id-degriet taghha tat-18 ta’ Novembru, 2003, li bih
iddikjarat maghlugq I-istadju tal-gbir tal-provi;

Semghet it-trattazzjoni tal-avukati tal-partijiet*;
Rat |-atti kollha tal-kawza;

Rat id-degrieti taghha tas-16 ta’ Dicembru, 2003, tas-7 ta’
Mejju, 2004, tat-8 ta’ Lulju, 2004, tat-28 t'Ottubru, 2004, u
tal-25 ta’ Novembru, 2004, li bihom halliet il-kawza ghas-
sentenza,;

Ikkunsidrat:

lIli din hija azzjoni ghal thassir ta’ ftehim dwar tmexxija ta’
spizerija. L-attur jghid li kien dahal fi ftehim sui generis
mal-imharrek Vella dwar it-thaddim ta’ spizerija, fliema
ftehim kien hemm patt li kull wahda mill-partijiet setghet
twaqgga’ I-ftehim billi taghti avviz b’dan ta’ minn tal-angas
sitt (6) xhur lill-parti l-ohra. Hu jzid jghid li fGunju tal-
1997, u minghajr I-gharfien u kontra r-rieda tieghu, I-
imharrek Vella willa t-tmexxija tal-istess spizerjia lill-
imharrek l-iehor Zammit. Qieghed jitlob ix-xoljiment tal-
ftehim li sar bejnu u I-imharrek Vella, u li I-Qorti tiddikjara li
la Vella u langas Zammit m’ghandhom I-ebda titolu ghall-
ispizerija, u ghalhekk ghandhom jitnehhew minn go fiha;

llli ghal din I-azzjoni, I-imharrek Vella laga’ billi qal li ma
kienx il-legittimu kontradittur tal-azzjoni attri¢i ghaliex il-
kumpannija Float Glass Limited kisbet il-jeddijiet taghha
fuq l-ispizerija minghand kumpannija ohra, Malovren
Company Limited, u mhux minghandu. Minbarra dan, il-
klawsola li biha xi parti setghet thassar il-ftehim meta
taghzel hi ma tistax issehh ghaliex iddahhlet fil-kitba
minghajr il-kunsens tieghu;

i -imharrek Zammit laga’ billi gal li I-kumpannija Float
Glass Limited m’ghandha x'tagsam xejn mal-attur, u dan

® Pag. 76 tal-process
* Traskritta f'pagg. 77 sa 86 tal-process

ghaliex il-ftehim li hija ghamlet dwar it-tmexxija tal-
ispizerija sar mal-kumpannija Malovren Company Limited,
li, meta sar il-ftehim maghha, kienet ipprezentat kitba fejn
uriet li kellha I-jedd li tissulloka I-ispizerija. Ghalhekk, I-
eccipjenti ma kellux ibati spejjez, ladarba I-imharrek Vella
wera haga b’ohra;

lIli f'din il-kawza jehtieq jissemmew il-fatti ewlenin |i jsawru
I-kaz, ghaliex jidher car li din l-azzjoni tixhed element
gawwi ta’ intricéi li sehhew dwar it-tmexxija tal-ispizerija
mertu tal-kaz. Jidher li kollox beda meta fit-30 ta’ Gunju
tal-1995°, I-attur ghadda lill-imharrek Vella bi twellija |-
ispizerija bl-isem ta’ “Economical Qormi Dispensary”
fnumru 117, Triq San Bastjan, Hal Qormi, u dan bil-patti u
I-kundizzjonijiet hemm imfissrin, b’sehh  mill-ewwel
t'Awissu tal-1995. [l-ftehim kien Ii I-attur izomm fuq ismu
kemm [-inkwilinat, l-avvjament u l-armaturi li jghammru I-
ispizerija, kif ukoll il-licenzji tan-negozju;

Illi b’kitba li ggib id-data tas-27 t'Awissu, 1996°, l-imharrek
Mario Vella (u, ghal kull interess li sata’ kellha martu Lucy)
kera u issulloka lil Malovren Company Limited I-
imsemmija spizerija u dan bl-istess kundizzjonijiet
miftehma fil-kitba tat-30 ta’ Gunju, 1995. Ghall-
kumpannija Malovren Company Limited deher Ruben
Vella, hu l-imharrek Mario;

i fl-14 ta’ Gunju, 19977, il-kumpannija Malovren
Company Limited cediet u ghaddiet I-imsemmija spizerija
lill-kumpannija Float Glass Limited, b’sehh mis-16 ta’
Gunju, 1997. L-imharrek Mario Vella u huh Ruben kienu
dehru ghall-kumpannija Malovren Company Limited,
flwagt li l-imharrek Joseph Zammit deher ghall-
kumpannija Float Glass Limited u kif ukoll fismu bhala
garanti ta’ din;

llli fid-19 ta’ Gunju, 1998°, l-attur baghat ittra ufficjali lill-
imharrek Vella biex jgharrfu li kien se’ jtemm il-ftehim ma’

® Dok “A”, f'pagg. 5-6 tal-process
8 Dok “KA”, f'pag. 25 tal-process
" Dok “B”, f'pagg. 7-11 tal-process
& Dok “C”. F’pag. 13 tal-process

gheluq dik is-sena. Fis-26 ta’ Frar, 1999°, |-attur interpella
blittra  ufficjali lill-imharrek Zammit proprio u fisem il-
kumpannija Float Glass Limited biex johorgu mill-ispizerija
u biex ihallsuh id-danni talli bagghu fil-post wara |-31 ta’
Dicembru, 1998. Fis-7 ta’ Mejju, 1999, infethet il-kawza;

lIli, ghal dak li jirrigwarda I-kunsiderazzjonijiet ta’ natura
legali, jibda biex jinghad li I-punt li jrid jigi mistharreg qabel
kull haga ohra huwa I-ghamla ta’ ftehim milhuq bejn I-attur
u l-imharrek Vella. Dan irid isir ghaliex kulma sar wara
dak inhar jiddependi minn dak li ftehmu I-partijiet fGunju
tal-1995. L-attur, fl-att ta¢-Citazzjoni (u kif ukoll fl-ittri
ufficjali li baghat qabel fetah il-kawza) jsejjah il-ftehim
milhuq bejnu u I-imharrek Vella bhala “twellija sui generis”.
F'dan il-waqt il-Qorti trid issemmi li, b’decizjoni moghtija
mil-Qorti tal-Appell fl-10 ta’ Ottubru, 2003*°, il-ftehim li sar
bejn l-attur u |-imharrek Vella gie mfisser u maghdud
bhala wiehed ta’ sullokazzjoni u dan b’konferma mad-
decizjoni moghtija mill-Bord |i Jirregola I|-Kera fl-4 ta’
Dicembru, 2000;

lli meta wiehed jifli sewwa |-kliem tal-kitba li saret, jidher
li, hi X'inhi s-sejha li I-attur irid jaghti ghall-imsemmi ftehim,
tnizzel b’'mod ¢ar i (a) |-jedd tal-uzufrutt tal-imsemmija
spizerija kien jghajjat lil ¢erta Inez Brincat, (b) li I-attur ma
cediex lill-imharrek Vella |-jedd tal-inkwilinat jew tal-
avvjament, u (¢) li I-licenzi ghat-thaddim tal-ispizerija kienu
nzammu mill-attur. Minbarra dan, il-klawsola dwar ix-
xoljiment tal-ftehim kienet tghid li kull wahda mill-partijiet
setghu jinhallu mir-rabta tal-ftehim jekk kemme-il darba
jibghatu “avviz ta’ xoljiment” minn tal-angas sitt (6) xhur
gabel u mhux aktar tard mill-ahhar ta’ Gunju ta’ s-sena li
tkun. M’hemmx imfisser x'sura kellu jiehu l-awviz
imsemmi;

llli fis-sewwa jrid jinghad li I-partijiet ma thabtu xejn biex
iressqu |-provi taghhom fdin il-kawza. IlI-herqa tal-bidu
kienet dwar l-ewwel eccezzjoni mgangla mill-imharrek
Vella, u anke fdan il-kaz, kien biss Il-attur li ressaq xi
provi. Dik |-ec¢¢ezzjoni giet mi¢huda bis-sentenza in parte

® Dok “D”, f’pag. 16 tal-process
10 Rik.Nru. 146/95GC imressaq fit-13 t’Ottubru, 1995

moghtija minn din il-Qorti (diversament presjeduta) f'Lulju
tal-2002. Izda |-ebda parti ma ressget aktar provi wara li
nghatat dik is-sentenza. F’dak l-istadju, l-attur kien jaf li
kien essenzjali ghalih li juri ghas-sudisfazzjon ta’ din il-
Qorti x’kienet in-natura vera tar-relazzjonijiet bejnu u I-
imharrek Vella. Kien dagstant ienor mehtieg ghalih |i juri
ghaliex, fl-1998, qgataghha li jibghat ittra uffi¢jali Ilill-
imharrek Vella biex javzah li kien sejjer itemm il-ftehim
f'gheluq dik is-sena. U kien siewi hafna ghalih li juri lil din
iI-Qorti x’kontroll effettiv kien ghad fadallu fuq I-ispizerija
wara Gunju tal-1995, b’effett tal-ftehim milhug bejnu u I-
imharrek Vella;

llli kien biss waqt it-trattazzjoni tal-gheluq li I-Qorti giet
mgharrfa bis-sentenza moghtija mill-Qorti tal-Appell li biha
u ghar-ragunijiet hemm imsemmija, |-attur gie ordnat
johrog ‘il barra mill-imsemmija spizerija huwa wkoll. Kif
inghad, fl-imsemmija sentenza, il-Qorti qatghetha li I-attur
(appellant fdik il-kawza) kien issulloka l-ispizerija lil Vella;

llli fid-dawl ta’ dawn ir-rizultanzi, il-Qorti jkollha tqis li I-
ftehim Ii sar bejn I-attur u I-imharrek Vella kien wiehed ta’
sullokazzjoni tal-kirja li I-attur kien igawdi fil-konfront tal-
uzufruttwarja Inez Brincat, u kull kunsiderazzjoni ohra li
sejra ssir ‘il quddiem ikollha titgies fid-dawl ta’ dak il-
pronunc¢jament li llum jikkostitwixxi gudikat fil-konfront tal-
attur. L-effett guridiku ta’ dak il-gudikat jahdem ukoll fil-
konfront tal-imharrkin Vella u Zammit**;

[l I-attur fdin il-kawza jiggustifika I-ghazla tieghu li jibghat
(permezz ta’ ittra uffi¢jali) I-avviz lill-imharrek Vella fuq il-
fatt li dan kien dahal fi ftehim mal-imharrek Zammit proprio
u nomine li bih ghaddhielu I-inkwilinat. Jibda biex jinghad
li kieku I-ftehim bejn |-attur u Vella kien tassew kif jghid li
hu l-attur, allura jsegwi li Vella ma seta’ bl-ebda mod
jissulloka. Ladarba I-attur jishaq li huwa zamm fidejh
kemm il-kirja u kif ukoll l-avvjament, Vella ma seta’ bl-
ebda mod jghaddi dak li ma kellux — u dan b’harsien tal-
massima nemo dat quod non habet. Imma, kif rajna, I-
attur jidher li ghadda lil Vella I-jeddijiet tieghu ta’ inkwilinat

1 App. Civ. 9.6.1998 fil-kawza fl-ismijiet George Grixti vs Gulab Chatlani

u ghalhekk ir-raguni migjuba mill-attur bhala dik li wasslitu
jibghat l-avviz lil Vella ma setghetx kienet wahda i
titwemmen. ll-verita’ hi li I-imharrek Vella ipprova jghaddi
1 kulhadd biz-zmien u jitma’ r-ross bil-labra il kull min
kellu xjagsam mieghu f'din il-grajja, maghdud I-imharrek
Zammit;

lIli mbaghad jekk kien minnu li I-klawsola 11 tal-ftehim
bejn l-attur u I-imharrek Vella kien bhala patt kommissorju
espress, langas kien hemm ghalfejn li l-attur jipprova
jaghti raguni ghaliex baghat l-avviz lil Vella. Kif inhi
mfassla dik il-klawsola' jidher i kull parti setghet taghzel
li tibghat avviz lill-parti I-ohra biex ittemm il-ftehim ghal kull
raguni li tkun, imbasta jitharsu z-zminijiet imsemmijin fiha.
[I-Qorti geghda tithem li I-attur baghat I-avviz tat-temm lill-
imharrek Vella wara li kien sar jaf li [-uzufruttwarja kienet
bdiet proceduri kontrih (I-attur) biex tke¢¢ih mill-ispizerija.
Fi kwalunkwe kaz, ukoll jekk illum tali kostatazzjoni tista’
tidher semplicement akkademika, I-effett tal-avviz mibghut
mill-attur lill-imharrek Vella kien dak Ili riedu I-istess
partijiet, jigifieri li jgib fi tmiemha I-konc¢essjoni mahluga fil-
ftehim tat-30 ta’ Gunju, 1995;

llli din id-dikjarazzjoni tghodd safejn jista’ jitqies li, fil-waqt
li sehh ix-xoljiment tal-ftehim, il-qaghda legali tal-attur
kienet ghadha ma gietx determinata bl-ghoti tas-sentenza
definita fil-kawza |i Inez Brincat fethet kontra tieghu.
Jigifieri, ladarba fil-31 ta’ Dicembru, 1998, |-attur sata’ jqis
li kien ghadu I-kerrej tal-ispizerija, |-effett tal-avviz “issana”
I-pozizzjoni tieghu fil-konfront kemm tal-imharrek Vella u
kif ukoll tal-imharrek Zammit nomine, ghall-pozizzjoni i
kienet tezisti sat-30 ta’ Gunju, 1995. Imma dan bla hsara
ghall-effetti li I-ftehim li sar bejnu u Vella fl-1995 sata’ gab
mieghu fil-konfront tas-sid/uzufruttwarja Brincat;

lli, fil-qafas ta’ din il-grajja, johrog fid-dieher li I-pozizzjoni
tal-imharrek Joseph Zammit, kemm fismu personalment u
kif ukoll bhala rapprezentant tal-kumpannija Float Glass
Limited, kienet l-effett ta’ mdiba mhux xierga tal-imharrek
Vella. Mill-ftit provi dokumentali li tressqu, johrog car li

12 Ara wkoll ix-xhieda ta’ Dr Carmelo Mifsud Bonnici 5.6.2001, f'pag 45 u 48 sa 52 tal-process

Vella (u huh) qarraq bl-imharrek Zammit u dan fi zmien
meta kien diga’ beda jberraq dwar il-gaghda tal-attur
innifsu rigward l-ispizerija.  Jidher li l-attur harrek il
Zammit fil-kawza meta l-istess Zammit kien diga’ tressaq
b’xhud mill-uzufruttwarja Inez Brincat fil-kawza li din kienet
fethet kontra l-attur ghall-izgumbrament. Minn dan kollu
jidher li ghalkemm Zammit — fil-kwalitajiet li fihom gie
mharrek — sata’ kien mehtieg li jkun fil-kawza ghall-finijiet
ta’ gudizzju shih, ma jista’ jkun hemm |-ebda dubju li sab
ruhu bejn il-basla u goxritha minhabba I-manuvra minsuga
mill-imharrek Vella. 1l-Qorti tasal biex tagbel mal-gharef
difensur tal-imharrek Zammit, fis-sens li |-klijent tieghu sab
ruhu fil-kwestjoni bla tort ta’ xejn, u minghajr is-sahha
legali li jiggieled biex izomm il-pussess ta’ xi haga li
ghaliha kien hareg ghoqda flus gmielha;

lIli ghal din ir-raguni biss, il-Qorti ssib i, filwaqt li ma tistax
tilga’ l-ewwel eccezzjoni tieghu, t-tieni u t-tielet
eccezzjonijiet huma ragunati, ukoll jekk mhux bilfors fil-
konfront tal-attur;

llli dwar it-tieni e¢¢ezzjoni tal-imharrek Vella, jinghad biss
li mhux talli kien l-istess imharrek li nagas li jressaq I-icken
prova dwar dak li jallega, imma I-ftit provi mressga (mill-
attur) jichdu ghal kollox I-allegazzjoni tieghu li |-klawsola
tal-avviz tax-xoljiment tal-ftehim saret wara li kien diga’ gie
iffirmat il-ftehim bejnu u l-attur, u li tali zieda kienet saret
minn wara dahru u minghajr ir-rieda tieghu;

Ghal dawn ir-ragunijiet il-Qorti geghda tiddeciedi billi:

Tilga’ I-ewwel talba attric¢i billi, ghal kull fini, tiddikjara li I-
ftehim maghmul fit-30 ta’ Gunju, 1995, bejn l-attur u I-
imharrek Mario Vella gie xolt b’effett mill-31 ta’ Di¢embru,
1998, bis-sahha tal-avviz mibghut mill-attur lill-istess
imharrek;

Tastjeni milli tqis it-tieni u t-tielet talbiet attrici u dan
minhabba li I-mertu taghhom jinsab ezawrit;

Tichad l-e¢cezzjonijiet kollha tal-imharrek Vella, billi
m’humiex misthoqqa fil-fatt u fid-dritt;

Tichad l-ewwel eééezzjoni tal-imharrek Joseph Zammit
proprio u nomine;

Tipprovdi dwar it-tieni u t-tielet eccezzjonijiet tal-
imharrek Zammit proprio u nomine, billi tqis li l-istess
imharrek sab ruhu mdahhal fil-kwestjoni bla htija u
b'rizultat ta’ manuvrar tal-imharrek I-iehor Vella, u
ghalhekk l|-imharrek Zammit m’ghandux jerfa’ |-piz tal-
ispejjez tal-kawza; u

Tikkundanna lill-imharrek Vella jhallas |-ispejjez kollha
tal-kawza, maghduda dawk tas-sentenza preliminari tal-
15 ta’ Lulju, 2002.

Moqgrija

< Sentenza Finali >

